
കിഫ്ബി വായ്പകളുടെ തിരിച്ചടവ്

ചോദ്യം ഉത്തരം

ശ്രീ. തിരുവഞ്ചൂർ രാധാകൃഷ്ണൻ
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ)

കിഫ്ബി വായ്പകളുടെ തിരിച്ചടവിനായി നാളിതുവരെ
ഓരോ സാമ്പത്തിക വർഷവും എത്ര തുക
വിനിയോഗിച്ചിട്ടുണ്ട്; ഏതൊക്കെ വായ്പകളുടെ
തിരിച്ചടവിനായി എത്ര തുക വീതമാണ്
വിനിയോഗിച്ചിട്ടുള്ളത്; വായ്പ തിരിച്ചടവിനായി
ഏതൊക്കെ ഇനത്തിൽ ലഭ്യമായ എത്ര തുക
വീതമാണ് വിനിയോഗിച്ചിട്ടുള്ളത്; വിശദാംശം
സാമ്പത്തിക വർഷാടിസ്ഥാനത്തിൽ ലഭ്യമാക്കുമോ;

(എ) കിഫ്ബി വായ്പകളുടെ തിരിച്ചടവിനായി നാളിതുവരെ
ഓരോ സാമ്പത്തിക വർഷവും വിനിയോഗിച്ച തുക,
ഏതൊക്കെ വായ്പകളുടെ തിരിച്ചടവിനായി എത്ര തുക
വീതമാണ് വിനിയോഗിച്ചത് എന്നീ വിവരങ്ങൾ

അനുംബന്ധം-1 ആയി നൽകുന്നു. കിഫ്ബിയ്ക്ക് ആക്റ്റ്

പ്രകാരം സർക്കാരിൽ നിന്നും ആന്വിറ്റിയായി ലഭിച്ചു
വരുന്ന തുകയും, വരുമാനദായകമായ പദ്ധതികളിൽ
നിന്നും ലഭിക്കുന്ന തിരിച്ചടവ് തുകയും, നിക്ഷേപങ്ങളിൽ

നിന്നും പലിശ ഇനത്തിൽ ലഭിക്കുന്ന തുകയും കിഫ്ബി
വായ്പകളുടെ തിരിച്ചടവിനായി യുക്തിപൂർവ്വം

വിനിയോഗിക്കാറുണ്ട്. ഇവയെല്ലാം ഒരു പൊതുവായ
പൂൾ അക്കൗണ്ടിലേക്ക് സമാഹരിച്ച ശേഷം വിവിധ
ചെലവുകൾക്കായി വിനിയോഗിക്കുന്നതാണ്

ചെയ്തുവരുന്ന രീതി. ആയതിനാൽ വായ്പ

തിരിച്ചടവിനായി ഏതൊക്കെ ഇനത്തിൽ ലഭ്യമായ
എത്ര തുക വീതമാണ് വിനിയോഗിച്ചിട്ടുള്ളത് എന്ന
വിവരം ക്രോഡീകരിക്കുന്നത് പ്രായോഗികമല്ല.

(ബി)

കിഫ്‌ബി വായ്പകളുടെ തിരിച്ചടവ് ഇനത്തിൽ അടുത്ത
സാമ്പത്തിക വർഷം മുതൽ തുടർച്ചയായ അഞ്ച്

സാമ്പത്തിക വർഷങ്ങളിൽ എത്ര രൂപ ആവശ്യമായി

വരുമെന്ന് സാമ്പത്തിക വർഷാടിസ്ഥാനത്തിൽ

വ്യക്തമാക്കുമോ; വായ്പ തിരിച്ചടവിനായി ഈ
കാലയളവിൽ എത്ര രൂപ ഏതൊക്കെ ഇനത്തിൽ

സമാഹരിക്കാൻ സാധിക്കുമെന്ന് വിശദമാക്കുമോ?

(ബി) കിഫ്‌ബി വായ്പകളുടെ തിരിച്ചടവ് ഇനത്തിൽ അടുത്ത
സാമ്പത്തിക വർഷം മുതൽ തുടർച്ചയായ അഞ്ച്

സാമ്പത്തിക വർഷങ്ങളിൽ എത്ര രൂപ ആവശ്യമായി

വരുമെന്ന് സാമ്പത്തിക വർഷാടിസ്ഥാനത്തിലുള്ള

വിവരം അനുബന്ധം-2 ആയി നൽകുന്നു. നിലവിൽ
തുടരുന്നപോലെ കിഫ്ബിയ്ക്ക് ആക്റ്റ് പ്രകാരം

സർക്കാരിൽ നിന്നും ആന്വിറ്റിയായി ലഭിച്ചു വരുന്ന
തുക, വരുമാനദായകമായ പദ്ധതികളിൽ നിന്നും
ലഭിക്കുന്ന തിരിച്ചടവ് തുക, നിക്ഷേപങ്ങളിൽ നിന്നും
പലിശ ഇനത്തിൽ ലഭിക്കുന്ന തുക എന്നിവ

പ്രയോജനപ്പെടുത്തി വായ്പ തിരിച്ചടവിനായി

വിനിയോഗിക്കുവാനാണ് കിഫ്ബി ഉദ്ദേശിക്കുന്നത്.

